
Kabhi Shivji Ke Mandir Gaya Hi Nahin
Shiv Bhakt Kehne Se Kya Faayda

Kabhi Shivji ke mandir gaya hi nahin,
Shiv bhakt kehne se kya faayda,
Shiv ka dhyaan kabhi bhi lagaya nahin,
Sirf deepak jalaane se kya faayda.

Laakh maathe pe apne tu chandan laga,
Bin pooja ke kumkum ka tika laga,
Gungaan kabhi inka gaaya nahin,
Updesh sunaane se kya faayda,
Kabhi Shivji ke mandir gaya hi nahin,
Shiv bhakt kehne se kya faayda.

Roj paani se tan ko to dhoya magar,
Man ke mail ko ab tak mitaaya nahin,
Saccha prem hriday mein basaaya nahin,
Rewa jal mein nahaane se kya faayda,
Kabhi Shivji ke mandir gaya hi nahin,
Shiv bhakt kehne se kya faayda.

Dusron ko to dharm ki baatein kahe,
Dharm ki raah par tu swayam na chale,
Sacche dharm ka jisko gyaan nahin,
Aisa gyaani kehlaane se kya faayda,
Kabhi Shivji ke mandir gaya hi nahin,
Shiv bhakt kehne se kya faayda.

Shaam dhalte hi ghar mein ujaala kare,
Man mein bhakti ka deepak jalaaya nahin,
Shiv Shankar ki aarti utaari nahin,
Sirf damru bajaane se kya faayda,
Kabhi Shivji ke mandir gaya hi nahin,
Shiv bhakt kehne se kya faayda.

Shiv ke charnon ko chhod ke jaana kahaan,
Shiv Dhaam bina hai thikaana kahaan,
Shiv ke charnon mein bande ram ja zara,
Vyarth jeevan bitaane se kya faayda,
Kabhi Shivji ke mandir gaya hi nahin,
Shiv bhakt kehne se kya faayda.

Shiv Shankar hi tera uddhaar kare,
Tere jeevan ki naiya ko paar kare,
Shiv ka naam to saara zamaana kahe,
Phir vyarth bhatakne se kya faayda,
Kabhi Shivji ke mandir gaya hi nahin,



Shiv bhakt kehne se kya faayda.

